Hreinsun og umhirða parketgólfa

Parketgólf þarfnast stöðugrar, fagmannlegrar hreinsunar og umhirðu, til þess að viðhalda yfirborðsverndinni og fallegri áferð – hvort sem um er að ræða yfirborðsmeðhöndlun með lakki eða með olíu/parketbóni.

Lakkyfirborðsmeðhöndluð parketgólf 

Lakkyfirborðsmeðhöndlun verndar yfirborð parketsins. Hún er nú á dögum yfirleitt gerð með umhverfisvænum efnum (t.d. vatnslakki). Hún hindrar að óhreinindi smjúgi inn í parketið og auðveldar þannig verulega hreinsun og umhirðu.

Gróf óhreinindi eru fjarlægð með sóp eða ryksugu.

Með lakkyfirborðsmeðhöndlun næst ekki „blautvernd” heldur „rakavernd”. Þess vegna má ekki bleyta parketið þegar það er þvegið heldur skal vinda klútinn þannig að hann sé aðeins „eilítið rakur”.

Hafi handverksmaður yfirborðsmeðhöndlað parketið með lakki næst hámarksþornun venjulega ekki fyrr en eftir nokkra daga. Þess vegna má ekki setja teppi á parketið né heldur ýta húsgögnum eftir því. Því lengur sem parketinu er hlíft eftir yfirborðsmeðhöndlun með lakki þeim mun lengur endist hún.

Með umhirðu er yfirborðið enn fremur verndað fyrir mekanískum og kemískum áhrifum. Hreinsiefni eru þvotta- og bónekta sjálfgljándi efni eða viðeigandi fljótandi umhverfisvænt bón sem dreifir vel úr sér 

Bónað / olíuborið parketgólf

Þar sem mikið álag er á parketgólfum (í opinberum byggingum eins og skólum, söfnum, leikhúsum eða veitingahúsum o.s.frv.) er yfirborðsverndin oft framkvæmd með köldu/heitu bóni, heitri íbrennslu eða með því að olíubera.

Nýtísku olíu-/bónkerfi eru yfirleitt úr náttúrulegum hráefnum og áferðin verður hefðbundin. Viðurinn lifnar þægilega við. Olíu-/bónkerfi „anda” svo að viðurinn getur unnið á frjálsan hátt. Kerfin eru þurftarlítil og viðgerðarvæn í notkun.

Gallinn við olíu-/bónkerfi er að vörnin fyrir óhreinindum og raka er minni og þurfa þau því meiri umhirðu.

Umhirðu olíuborinna parketgólfa má annast með svonefndum umhirðuolíum. Auðvelt er að laga olíuborin yfirborð og þau eru örugg að ganga á.

